
USAID-ის სამოქალაქო განათლების პროგრამა 
ინოვაციების ფონდი კერძო სექტორისათვის 

მოთხოვნა საგრანტო განაცხადზე (RFA) 
No. 001-IF-01-G-2022 

 

გრანტის მოცულობა 

50,000 აშშ დოლარამდე (ერთი პროექტის დასაფინანსებლად 
პროგრამიდან გასაცემი თანხის ოდენობა არ უნდა აღემატებოდეს 
50,000 აშშ დოლარს. შესაძლებელია უფრო დაბალბიუჯეტიანი 
პროექტების წარმოდგენაც)  

დასაფინანსებელი პროექტების 
რაოდენობა 

ერთი ან რამდენიმე  

პროექტის ხანგრძლივობა მაქსიმუმ 12 თვე  

საგრანტო განაცხადის 
წარდგენის ბოლო ვადა 

4 დეკემბერი 2022, 18:00 საათი (ადგილობრივი დროით) 

ვის შეუძლია მონაწილეობის 
მიღება 

საქართველოში რეგისტრირებულ მოგებაზე ორიენტირებულ 
აქტიურ მეწარმე სუბიექტებს, რომლებიც ეწევიან კომერციულ 
საქმიანობას და რომლებსაც აქვთ ოპერირების, მინიმუმ, 
სამწლიანი გამოცდილება. 

 
ძვირფასო განმცხადებელო, 

USAID-ის სამოქალაქო განათლების 5 წლიანი პროგრამა ხორციელდება PH International-
საქართველოს მიერ, აშშ-ს საერთაშორისო განვითარების სააგენტოს (USAID) დაფინანსებითა 
და საქართველოს განათლებისა და მეცნიერების სამინისტროს მხარდაჭერით. პროგრამის 
მიზანია მაღალი მოქალაქეობრივი შეგნების, სამოქალაქო პროცესებში ჩართული 
ახალგაზრდების აღზრდა. პროგრამა ითვალისწინებს ტექნოლოგიების დანერგვას 
სამოქალაქო განათლების სწავლა-სწავლების პროცესში, სკოლაში დემოკრატიული 
კულტურის განვითარების ხელშეწყობას, კერძო სექტორისა და სკოლების დაკავშირებას. 
 
USAID-ის სამოქალაქო განათლების პროგრამის ინოვაციების ფონდის ფარგლებში, ცხადდება 
ღია საგრანტო კონკურსი კერძო სექტორისთვის. საგრანტო კონკურსის მიზანია, მხარი 
დაუჭიროს კერძო სექტორის მიერ ისეთი პროექტების განხორციელებას / ისეთი პროდუქტის 
შექმნას, რომლებიც გააძლიერებს ან განავითარებს სასკოლო საზოგადოებაში დემოკრატიულ 

კულტურას და სამოქალაქო პროცესებში მათ მონაწილეობას. განმცხადებლებს, საგრანტო 
კონკურსის ფარგლებში, შეუძლიათ წარმოადგინონ მათ საქმიანობაზე მორგებული პროექტი, 
რომელიც, ერთი მხრივ, პასუხობს USAID-ის სამოქალაქო განათლების პროგრამის მიზნებს, 
ხოლო, მეორე მხრივ, თანხვედრაშია განმცხადებელის ბიზნეს ინტერესებთან ან 
კორპორაციულ პასუხისმგებლობასთან.    
 
წარმოდგენილი ინოვაციური საპროექტო განაცხადი შესაძლოა ეხებოდეს სამოქალაქო 
განათლებასთან დაკავშირებულ ისეთ თემებს, როგორებიცაა: 
§ ადამიანის უფლებები 
§ ქალთა ეკონომიური გაძლიერება 
§ ფინანსური წიგნიერება 
§ ახალგაზრდების ტექნოლოგიური უნარების გაძლიერება 
§ სამეწარმეო უნარების განვითარება 
§ გარემოს დაცვა 
§ ჯანსაღი ცხოვრების წესის ხელშეწყობა 
§ კულტურული მემკვიდრეობის დაცვა 
§ ახალგაზრდების პროფესიული ორიენტაცია 
§ მოქალაქეობრივი თვითშეგნების ამაღლება  
§ და სხვა. 
 
საპროექტო განაცხადის აუცილებელი პირობაა, რომ წარმოდგენილი პროექტის 
განხორციელებაში უშუალოდ მონაწილეობდეს სასკოლო საზოგადოება (სკოლის 
მოსწავლეები, სამოქალაქო განათლების ან სხვა საგნის  პედაგოგები, სკოლის ადმინისტრაცია, 
მშობლები) ან წარმოდგენილ პროექტს პირდაპირი/ირიბი პოზიტიური ზეგავლენა ჰქონდეს 
სასკოლო საზოგადოებაზე (სკოლებში დემოკრატიული კულტურის განვითარების 
ხელშეწყობა, სამოქალაქო განათლებასთან დაკავშირებული თემების აქტუალიზაცია და 
ახალგაზრდების სამოქალაქო აქტივიზმი). აუცილებელია, რომ ყველა საგრანტო განაცხადი 
მორგებული   იყოს გრანტის მიმღების ბიზნეს/კომერციულ ინტერესებზე.  

პროექტის/პროდუქტის საილუსტრაციო მაგალითებია: 
§ ახალგაზრდების მონაწილეობით სატელევიზიო გადაცემის ან Youtube არხის შექმნა 

სამოქალაქო აქტივიზმის შესახებ ან/და სხვა სამოქალაქო განათლებასთან დაკავშირებულ 
თემებზე (ბიზნეს/კომერციული ინტერესი: მაყურებლის ახალი სეგმენტის რაოდენობის 
ზრდა) 

§ სამოქალაქო განათლებასთან დაკავშირებულ თემებზე მობილური აპლიკაციების შექმნა 
და ამ გზით სხვადასხვა პრობლემებზე რეაგირება და / ან მოგვარება (ბიზნეს/კომერციული 
ინტერესი: აპლიკაციის მონეტიზიაცია ან ბრენდის ცნობადობის გაზრდა) 

§ სკოლებისთვის ვებგვერდის შაბლონების შექმნა, რომელიც  სკოლებს მის მიზნობრივ 
ჯგუფებთან კომუნიკაციას შეუწყობს ხელს (ბიზნეს/კომერციული ინტერესი: შემოსავლის 
დივერსიფიცირება პროდუქტის ყოველთვიური გამოწერის სერვისის განვითარებით) 

§ სამოქალაქო განათლების თემეზე ინტერაქტიული წიგნების/სახელმძღვანელოების და / ან 
ციფრული მასალების შექმნა-განვითარება  (ბიზნეს/კომერციული ინტერესი: შემოსავლის 
დივერსიფიცირება პროდუქტის გაყიდვით / ყოველთვიური გამოწერის სერვისის 
განვითარებით) 

§ და ა.შ.  

ზემოთ მოყვანილი საპროექტო იდეები მოცემულია მხოლოდ მაგალითისთვის. 
განმცხადებელს შეუძლია შემოიტანოს აქ ჩამოთვლილთაგან განსხვავებული საპროექტო 
იდეა, რომელიც თანხვედრაშია ამ კონკურსის მიზნებთან და მოთხოვნებთან. პროექტის 
ფარგლებში დაწყებული საქმიანობა უნდა იყოს მდგრადი და გაგრძელდეს პროგრამის 
მხრიდან პროექტის დაფინანსების დასრულების შემდეგაც. დასაშვებია ორი ან რამდენიმე 
დაინტერესებული მხარის ერთობლივი პროექტების წარდგენა.  
 
კონკურსის ფარგლებში,  PH International გასცემს ერთ ან რამდენიმე გრანტს. პროგრამისგან 
მოთხოვნილი ბიუჯეტი არ უნდა აღემატებოდეს 50,000 აშშ დოლარის ეკვივალენტს ლარში, 
ხოლო ხანგრძლივობა - 12 თვეს. PH International იტოვებს უფლებას, დააფინანსოს ნებისმიერი 
ან არცერთი წარმოდგენილი განაცხადი. 

 
დაინტერესებულ აპლიკანტებს შეუძლიათ, შეკითხვები გამოაგზავნონ წერილობითი სახით 
ელ.ფოსტაზე: ge-grants@ph-int.org. ასევე, განმცხადებლებს საშუალება ექნებათ, მიიღონ 
მითითებები  განაცხადის შევსებასთან დაკავშირებით USAID-ის სამოქალაქო განათლების 
პროგრამის მიერ გამართულ ონლაინ საინფორმაციო შეხვედრაზე 16 ნოემბერს, 14:00 საათზე, 

შემდეგ ბმულზე: meet.google.com/ddo-daxb-jdp. შეხვედრაზე დასწრებისათვის, სასურველია 
წინასწარი რეგისტრაცია ელ.ფოსტაზე: ge-grants@ph-int.org. რეგისტრაცია უნდა მოიცავდეს 
შემდეგი სახის ინფორმაციას: ორგანიზაციის დასახელება,  წარმომადგენლის სახელი, გვარი 
და ელ.ფოსტა. 

ნაწილი I. ინფორმაცია გრანტის გაცემის შესახებ  

ვის შეუძლია მონაწილეობის მიღება: საგრანტო პროგრამაში მონაწილეობის მიღება 
შეუძლიათ საქართველოში რეგისტრირებულ, მოგებაზე ორიენტირებულ აქტიურ მეწარმე 
სუბიექტებს, რომლებიც ეწევიან კომერციულ საქმიანობას და აქვთ ოპერირების, მინიმუმ, 
სამწლიანი გამოცდილება. პრიორიტეტი მიენიჭებათ იმ აპლიკანტებს, რომლებსაც, ბოლო სამი 
წლის განმავლობაში, განხორციელებული აქვთ სხვადასხვა არაპროფილური 
პროექტი/ინიციატივა (მაგ. სტაჟირების-დასაქმების პროგრამები, კორპორაციული 
სოციალური პასუხისმგებლობის ან საქველმოქმედო, სოციალური ან საგანმანათლებლო 
ტიპის ღონისძიებები).    
 
ბიუჯეტი: მოცემული საგრანტო პროგრამის ფარგლებში, USAID-ის სამოქალაქო განათლების 
პროგრამას გამოყოფილი აქვს, ჯამში, 50,000 აშშ დოლარი.  გრანტის გაცემა მოხდება ლარში, 
აშშ დოლარსა და ლარს შორის თანხის გადარიცხვის დღეს ეროვნული ბანკის მიერ 
დადგენილი გაცვლითი კურსის მიხედვით. აღნიშნული ბიუჯეტით შესაძლებელია 
დაფინანსდეს ერთი ან რამდენიმე პროექტი. პროგრამისგან მოთხოვნილი თანხა არ უნდა 
შეიცავდეს დამატებითი ღირებულების გადასახადს.  
 
თანამონაწილეობა: პროექტის ფარგლებში ყველა გრანტის მიმღებს მოეთხოვება 
თანამონაწილეობა. გრანტის მიმღების თანამონაწილეობა უნდა წარმოადგენდეს პროექტის 
საერთო ღირებულების, სულ მცირე, 30%-ს. თანამონაწილეობა შესაძლებელია როგორც 
ფულადი, ასევე, არაფულადი სახით (მაგალითად, თუ პროექტის მთლიანი ბიუჯეტი შეადგენს 
30,000 აშშ დოლარს, მაშინ განმცხადებლის მინიმალური თანამონაწილეობა ფულადი ან 
არაფულადი სახით უნდა იყოს მინიმუმ 9,000 აშშ დოლარი, ხოლო გრანტის ფარგლებში 
მოთხოვნილი თანხა არ უნდა აღემატებოდეს 21,000 აშშ დოლარს). 
 
განმცხადებლის თანამონაწილეობა უნდა იყოს საჭირო პროექტის მიზნების მისაღწევად და 
შემოწმებადი. პროგრამის მიერ თანხების გადახდამდე, განმცხადებელმა წინასწარ უნდა 
გაიღოს პროექტის ფარგლებში განსაზღვრული თანამონაწილეობა და წარმოადგინოს 
შესაბამისი დამადასტურებელი დოკუმენტები.  
 
პროექტის დაწყების სავარაუდო თარიღი არის 2023 წლის იანვარ/თებერვალი.  

ნაწილი II. განაცხადის წარდგენის პროცედურა 

განაცხადი მიიღება ელ.ფოსტის მეშვეობით. შევსებული საგრანტო განაცხადი, მოთხოვნილ 
სავალდებულო დოკუმენტებთან ერთად, უნდა გადმოაგზავნოთ ელ. ფოსტაზე: ge-grants@ph-
int.org. სათაურის ველში მიუთითეთ: RFA 001_Innovation Fund Grants. 
 
შემოსული საპროექტო განაცხადების განხილვა მოხდება რამდენიმე ეტაპად: 

I ეტაპი: 

პირველ ეტაპზე, განმცხადებლებმა უნდა წარმოადგინონ გამარტივებული განაცხადი და 
ბიუჯეტის ფორმა, სადაც ნათლად იქნება ჩამოყალიბებული პროექტის იდეა, ხარჯები და 
მათი შესაბამისობა საგრანტო პროგრამის მიზნებთან. განმცხადებლებმა 2022 წლის 4 
დეკემბრის 18:00 საათამდე (ადგილობრივი დროით) ელ.ფოსტაზე ge-grants@ph-int.org უნდა 
გამოგზავნონ შემდეგი დოკუმენტები: 

1. დანართი A. გამარტივებული განაცხადის ფორმა 
2. დანართი B. გამარტივებული ბიუჯეტის ფორმა 
3. ამონაწერი საჯარო რეესტრიდან 
4. ცნობა შემოსავლების სამსახურიდან დავალიანების არქონის შესახებ 

 
II ეტაპი: 

განხილვის შედეგად მეორე ეტაპზე გადასულ აპლიკანტებს გაეგზავნებათ სრული საგრანტო 
განაცხადისა და დეტალური ბიუჯეტის ფორმები. მათთვის მოეწყობა ჯგუფური 
კონსულტაცია, რომლის ფარგლებშიც მიიღებენ დამატებით ინფორმაციას დეტალური 
განაცხადის შემუშავებასთან დაკავშირებით.  
 
III ეტაპი: 

მესამე ეტაპზე,  წინასწარ მიწოდებული ვადების ფარგლებში, შერჩეულმა განმცხადებლებმა, 
ელ.ფოსტის მეშვეობით, უნდა წარმოადგინონ სრულყოფილად შევსებული განაცხადის ფორმა 
და დეტალური ბიუჯეტი საბოლოო შეფასებისთვის. USAID-ის სამოქალაქო განათლების 
პროგრამა უფლებას იტოვებს,  დამატებით მოითხოვოს ნებისმიერი დოკუმენტი, რომელიც 
დაეხმარება პროექტის მიზნობრიობის შეფასებაში.  

ნაწილი III. შეფასების პროცესი და კრიტერიუმები 

საგრანტო განაცხადებს შეაფასებს სპეციალურად საგრანტო პროგრამისთვის შექმნილი 
გრანტების შემფასებელი კომისია.  
 
პირველი ეტაპი - გამარტივებული განაცხადის (კონცეფციის) შეფასების კრიტერიუმები  
● აკმაყოფილებს თუ არა განმცხადებელი კონკურსზე დაშვების კრიტერიუმებს?  

● შეესაბამება თუ არა განმცხადებლის მიერ შემოთავაზებული პროექტი USAID-ის 
სამოქალაქო განათლების პროგრამის მიზნებს?   

● აქვს თუ არა პროექტს მდგრადობის პოტენციალი? 
● აქვს თუ არა განმცხადებელს პროექტის განხორციელებისთვის საჭირო მატერიალურ-

ტექნიკური ბაზა? 
● აქვს თუ არა განმცხადებელს პროექტის განხორციელებისთვის საჭირო გამოცდილება და 

ჰყავს თუ არა შესაბამისი გუნდი? 
 

მეორე ეტაპი  
მეორე ეტაპზე, განცხადებლები მიიღებენ დამატებით ინფორმაციას დეტალური განაცხადის 
შემუშავებასთან დაკავშირებით. 
 
მესამე ეტაპი - სრული განაცხადის შეფასების კრიტერიუმები 

შეფასების კრიტერიუმი შეფასება (ქულა) 

პროექტის მიზნების შესაბამისობა პროგრამის მიზნებთან  20 

პროექტის ტექნიკური მიდგომა არის რეალისტური, შედეგები 
მიღწევადი და განხორციელებადი 

20 

პროექტის მდგრადობა დაფინანსების დასრულების შემდეგ 20 

ორგანიზაციის მატერიალურ-ტექნიკური ბაზა 15 

პროექტის გუნდის გამოცდილება და კვალიფიკაცია 15 

განმცხადებლის თანამონაწილეობა  10 

ჯამური ქულა  100 

ნაწილი IV. ხარჯები, რომლებიც არ ანაზღაურდება პროგრამის მიერ 

• ბიზნესის სამუშაო კაპიტალი  
• მშენებლობა ან ნებისმიერი სახის ინფრასტრუქტურული საქმიანობა. მშენებლობა, ასევე, 

მოიცავს სარემონტო სამუშაოებს, რეკონსტრუქციას, გადაკეთებისა და აღდგენის ხარჯებს  
• ცერემონიების, საღამოების, დღესასწაულების ან წარმომადგენლობითი ხარჯები (არ 

იგულისხმება პროექტის შედეგების პრეზენტაცია ან პროექტთან დაკავშირებული 
კონკრეტული ღონიძიებებისთვის საჭირო ხარჯი) 

• შეზღუდული საქონლის შესყიდვები, როგორიცაა: შეზღუდული სასოფლო-სამეურნეო 
პროდუქტები, ავტომობილები, მათ შორის, მოტოციკლები, ფარმაცევტული პრეპარატები, 
სამედიცინო მოწყობილობები, კონტრაცეპტივები, მეორადი აღჭურვილობა; პროგრამის 
წინასწარი ნებართვის გარეშე მოპოვებული, ან აკრძალული საქონელი  

• აკრძალული საქონელი USAID-ის რეგულაციების თანახმად, მათ შორის და არა მხოლოდ: 
აბორტის მოწყობილობა და მომსახურებები, ფუფუნების საგნები და სხვა.  

• ალკოჰოლური სასმელები 
• იმ საქონლის ან მომსახურებების შესყიდვა, რომელიც იზღუდება ან იკრძალება USAID-ის  

წყარო/წარმოების ადგილი მოქმედი რეგულაციის შესაბამისად (კუბა, ირანი, ჩრდილოეთ 
კორეა და სირია) 

• ნებისმიერი შესყიდვა ან საქმიანობა, რომელიც უკვე განხორციელებულია 
• შესყიდვები ან საქმიანობები, რომელთა შესრულება არ ემსახურება USAID-ის სამოქალაქო 

განათლების პროგრამის გრანტით განსაზღვრულ მიზნებს 
• ცოცხალი პირუტყვი  
• გრანტის მიმღების წინა (გრანტის მიღებამდე) ვალდებულებები და/ან ვალები, საურავები 

და პირგასამტეხლოები 
• შემოწირულობების ფონდების შექმნა 

პროექტის ფარგლებში, ზემოთ ჩამოთვლილი ხარჯები, შესაძლოა დაიფაროს განმცხადებლის 
თანამონაწილეობის მეშვეობით, თუ ისინი პასუხობენ პროექტის მიზნებს.  

ნაწილი V. ინფორმაცია გრანტის მიღებისა და ადმინისტრირების შესახებ  

ყველა გრანტი ექვემდებარება საბოლოო მოლაპარაკებას, დაითვლება და გაიცემა ეროვნულ 
ვალუტაში. გრანტის ფარგლებში გაწეული ყველა ხარჯი უნდა იყოს დასაშვები, დათვლადი 
და გონივრული/მიზანშეწონილი.  

გრანტის მიღებამდე, გამარჯვებული განმცხადებელი უნდა დარეგისტრირდეს ამერიკის 
შეერთებული შტატების „sam.gov“  სისტემაში  და უნდა მიენიჭოს  ორგანიზაციის უნიკალური 
საიდენტიფიკაციო კოდი (Unique Entity ID). პროგრამის მხრიდან დასაფინანსებელი ხარჯები 
წარმოდგენილი უნდა იყოს დამატებითი ღირებულების გადასახადის (დღგ-ს) გარეშე, რადგან 
USAID-ის სამოქალაქო განათლების პროგრამის ფარგლებში გაცემული გრანტები სარგებლობს 
დღგ-ს ნულოვანი განაკვეთით. 
 
წინამდებარე მოთხოვნის გამოქვეყნება და განაცხადის შევსების პროცესში კონსულტაციის 
გაწევა არ გულისხმობს პროგრამის მიერ გრანტის გაცემას ვალდებულებას.  გარდა ამისა, 
პროგრამა უფლებას იტოვებს, მიიღოს ან დაიწუნოს ნებისმიერი ან ყველა მიღებული 
განაცხადი და უფლებამოსილია, მოითხოვოს დამატებითი განმარტებები 
განმცხადებლებისგან. განმცხადებლები წერილობით მიიღებენ ინფორმაციას გრანტების 
შეფასების კომიტეტის გადაწყვეტილების შესახებ.   

